
 

 
 

 

ᑐᔅᓯᕋᐅᑎ ᐊᓯᔨᖅᑕᐅᖁᓪᓗᒍ ᓯᑎᒃᑯᓐᓂ ᐃᖃᓗᓐᓂ  

ᐃᒥᕐᒧᑦ ᓚᐃᓴᔅᓯᖓ 

ᐊᓯᒃᑲᓐᓂᐊᓂ ᐃᒥᖅᑕᐅᔪᓐᓇᖅᑐᓂᑦ ᐃᒥᖃᕐᓗᑎᑦ ᓂᐊᖁᓐᖒᑉ ᑰᖓᓐᓂ 
 

 

ᓯᑎᒃᑯᑦ ᐃᖃᓗᓐᓂ (“ᓯᑎ”) ᑐᔅᓯᕋᕈᒫᕐᖓᑕ ᓄᓇᕗᑦ ᐃᒪᕐᒥᑦ ᑲᑎᒪᔨᖏᓐᓄᑦ ᐊᓯᔾᔨᕈᒪᓪᓗᒋᑦ ᓯᑎᒃᑯᑦ 

ᓇᓗᓇᐃᒃᑯᑎᓕᒻᒥᑦ “A−ᒥᑦ” ᐃᒥᕐᒧᑦ ᓚᐃᓴᔅᓯᒥᑦ. ᐱᔾᔪᑎᖃᖅᑐᖅ ᐊᓯᔾᔩᔪᒪᓪᓗᑎᑦ ᑐᔅᓯᕋᐅᑎᖓᓐᓂ 

ᐃᒥᖅᑕᕈᓐᓇᕐᓗᑎᑦ ᓂᐊᖁᓐᖒᑉ ᑰᖓᓐᓂ ᐱᔭᕆᐊᖃᕋᐃᒍᑎᑦ (ᐃᓚᓕᐅᑎᓗᒋᑦ) ᐃᒥᖅᑕᐅᖃᑦᑕᕋᔭᖅᑐᓂᑦ ᑕᓯᕐᒨᕐᓗᒋᑦ 

ᔨᐅᕈᑏᑦ ᐃᒥᖅᑕᕐᕕᖓᓐᓄᑦ.  

ᓱᒻᒪᑦ ᐃᓚᓯᒋᐊᖃᖅᑲᑦ ᐃᒥᕐᒥᑦ? 

ᑕᓯᕐᒥ ᔨᐅᕈᑏᓐᒥ ᓴᓇᓯᒪᒻᒪᑦ ᐅᒥᖅᑕᕐᕕᐅᓪᓗᓂ ᐊᖏᔪᐊᓗᒻᒥ ᐃᒥᖃᕈᓐᓇᖅᑐᓂ ᐃᒥᖅᑕᐅᔪᓐᓇᖅᑐᓂᑦ ᓯᑎᒃᑯᓐᓂ. 

ᐊᒥᖅᑕᕐᕕᒃ ᐊᕐᕌᒍᑕᒫᑦ ᐃᒻᒪᖃᑦᑕᕐᖓᑦ ᐅᐱᕐᖓᓵᒃᑦ ᐊᐅᔭᒃᑯᓪᓗ ᑰᑦᑐᓂ ᑕᕝᕗᖓ ᐊᐳᒻᒥᑦ ᐊᐅᑉᐸᓪᓕᐊᔪᒥᑦ 

ᐊᓯᖏᓐᓂᓪᓗ (ᓲᕐᓗ ᓯᓚᓗᒻᒥ). ᑕᒫᓂ ᒥᔅᓴᐅᓴᑦᑕᐅᓯᒪᔪᖅ ᐊᖏᓂᖃᕆᐊᖓ 1.8 ᒥᓕᐊᓂᑦ ᒦᑕᓂᑦ ᓯᒃᑭᑦᑕᓂᑦ, 

ᑎᑭᓪᓗᒍ 1.1 ᒥᓕᐊᓂᑦ ᓯᒃᑭᑦᑕᓂᑦ ᒦᑕᓂᑦ ᐅᑭᐅᒃᑯᑦ. ᓯᑎᒃᑯᑦ ᒪᓐᓇ ᐱᖃᑦᑕᖅᑐᑦ ᑕᒫᓂᖃᐃ 78% ᐊᑐᐃᓐᓇᕐᓂᑦ 

ᐃᒥᖅᑕᐅᕙᑦᑐᓂᑦ ᐱᔭᐅᒋᐊᓕᓐᓂᑦ ᐊᕐᕌᒍᒥᑦ. ᐊᑦᑎᓗᐊᕋᐃᒻᒪᑕ ᑰᑦᑐᖅ ᐃᒥᖅᑕᕕᒻᒧᑦ, ᐃᒥᖅᑕᕐᕕᒃ ᑕᑕᖃᑦᑕᖏᒻᒪᑦ 

ᑕᑕᕝᕕᒋᔭᕆᐊᓕᖓᓐᓄᑦ, ᐃᒥᑭᔅᓱᑦᑕᓕᖅᑯᖅ ᐃᒥᖃᐅᑎᐅᒋᐊᓕᓐᓄᑦ ᓯᑎᒃᑯᓐᓄᑦ.  

ᖃᓄᐃᓘᖅᓯᒪᔪᖃᖅᑲ ᐃᒥᑭᔅᓱᓂᖏᓐᓄᑦ? 

2018−ᖑᑎᓪᓗᒍ, ᐅᑭᐅᒃᑯᑦ ᐊᐅᒐᔅᓴᑦᑕᖃᓗᐊᓚᐅᖅᓯᒪᖏᓐᒻᒪᑦ, ᐅᐱᕐᖓᓵᒃᑯᓪᓗ ᓯᓚᓗᑦᑎᐊᖃᑦᑕᕋᓐᓂ, 

ᐃᒥᑭᔅᓱᓐᓂᐊᖅᑐᒋᓂᖏᓐᓂ ᒥᔅᓴᐅᓴᐃᓕᓚᐅᖅᓯᒪᒻᒪ. ᐃᒥᑭᔅᓱᕐᓂᐊᖅᑐᒋᔭᐅᓪᓗᑎᑦ ᐅᑭᐅᒃᑯᑦ 2018-19−ᒥ, ᓯᑎᒃᑯᑦ 

ᐃᒪᐃᒋᐊᓕᓚᐅᖅᑐᑦ: 

 ᓇᓗᓇᐃᔭᕐᓗᒋᑦ ᐋᖅᑭᓱᕐᓗᒋᓪᓗ ᕿᓪᓛᖅᑐᑦ ᓯᑎᒃᑯᑦ ᐃᒥᖅᑕᕐᕕᖓᓐᓂ 

 ᖃᐅᔨᒃᑲᐃᓗᑎᑦ ᐱᒋᐊᕐᓗᑎᓪᓗ ᐃᓄᓐᓄᑦ ᓇᒻᒥᓂᖃᖅᑐᓂᓪᓗ ᐃᒥᖅᑐᓐᖏᓂᖅᓴᐅᖁᓗᒋᑦ 

 ᖃᔨᐅᓴᕐᓗᑎᑦ ᐊᓯᐊᓂ ᐃᒥᖅᑕᑲᓐᓂᕈᓐᓇᕋᔭᕐᒪᖔᑕ 

 ᐸᕐᓇᕐᓗᑎᑦ ᐊᓚᑦᑎᒍᓐᓇᕐᓂᖏᓐᓂ ᐃᒥᕐᒥᑦ ᓯᕗᓂᑦᑎᓐᓂ ᐱᕙᓪᓕᐊᑦᑎᐊᖁᓪᓗᒋᑦ ᐊᖏᖅᑕᐅᓗᑎᓪᓗ 

ᑕᒪᒃᑯᐊ ᑭᐅᓪᓗᒋᑦ ᑭᒃᑯᑐᐃᓐᓇᕐᓂᑦ ᐋᓐᓂᐊᖅᑐᓕᕆᓂᕐᒨᖓᔪᑦ ᑐᐊᕕᕐᓇᖅᑐᑦ ᓇᓗᓇᐃᖅᑕᐅᓚᐅᖅᓯᒪᔪᑦ 

ᐊᖏᔪᖅᑳᖓᓐᓄᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ, ᓯᑎᒃᑯᑦ ᕿᓂᕆᐊᖃᓕᓚᐅᖅᓯᒪᔪᑦ ᐊᖏᖅᑕᐅᓪᓗᑎᓪᓗ 

ᐱᕕᒋᔪᓐᓇᖅᑕᖓᓐᓂ ᐃᒥᖅᑕᕐᕕᖓᓐᓄᑦ 2018−ᒥ ᐃᒥᕋᔅᓴᐅᔪᒥᑦ ᓂᐊᖁᓐᖒᑉ ᑰᖓᓐᓂ.   

 

 

ᖃᓄᖅᑑᕈᑎᔅᓴᖅᑕᖃᖅᑳ ᐃᒥᖅᑕᕕᒻᒨᖅᑲᐃᓗᓂ  ᑕᓯᕐᒧᑦ ᔨᐅᕈᑏᒧᑦ? 



 

 
 

ᓯᑎᒃᑯᑦ ᒫᓐᓇ ᖃᔨᐅᓴᖅᑐᑦ ᓇᓖᕋᕈᑎᔅᓴᓂᑦ ᐃᒥᕐᒥᑦ ᐃᓚᓯᒍᒪᓪᓗᑎᑦ ᐃᒥᖅᑕᕕᒻᒧ ᒫᓐᓇᑐᐊᑲᐃᓪᓚᐅᖏᑦᑐᖅ ᑭᓯᐊᓂ 

ᐊᕗᖓᓕᒫᖅ, ᓲᕐᓗ ᐃᒥᕐᒥᑦ ᐱᖃᑦᑕᕐᓗᑎᑦ ᔨᐅᕕᐊ ᒍᕆᓂᐊᑉ ᑰᖓᓐᓂ ᐊᒻᒪᓗ ᐊᑎᖃᓐᖏᑦᑐᒥᑦ ᑕᓯᕐᒥᑦ − 

ᑕᓯᖅᐹᓗᒃ ᐱᖓᓐᓇᖅᐸᓯᖓᓐᓃᑦᑐᖅ ᓯᑎᒃᑯᑦ. ᐅᑭᐅᒐᓴᓐᓄᑦ ᑕᒻᒪᓐᓇ ᖃᔨᐅᕐᓂᖅ ᐱᔭᕇᕋᔭᓐᖑᐊᖅᑐᖅ ᐊᒻᒪᓗ 

ᐱᐅᓂᖅᐹᖅᑎᒍᓪᓗ ᐋᖅᑭᒐᓱᐊᕐᓗᒍ, ᓴᓇᒐᓱᐊᕐᓗᒍ ᐊᒻᒪᓗ ᐊᑐᓕᖅᑎᒐᓱᐊᕐᓗᒎᒐᔭᖅᑐᖅ. 

ᓇᓗᓇᐃᖅᓯᓚᐅᓐᖏᓂᓂᓕᒫᖏᓐᓂ ᐱᕕᐅᖏᓐᓇᕐᓂᐊᖅᑐᓂᑦ, ᐊᓯᖏᓐᓂ ᐱᑲᐃᓐᓇᕆᐊᖃᕐᖓᑕ ᓂᐊᖁᓐᖒᑉ 

ᑰᖓᓐᓂ ᒫᓐᓇ ᐋᖅᑭᐅᒪᔾᔪᑕᐅᑲᐃᓐᓇᕐᓂᐊᖅᑐᖅ.  

ᖃᓄᑎᒋ ᐃᒥᕐᒥᑦ ᐱᔭᕆᐊᖃᖅᑭᑕ? 

ᓯᑎᒃᑯᑦ ᐊᖏᖅᑕᐅᓯᕐᖓᑕ ᐃᒥᖅᑕᖃᑦᑕᕈᓐᓇᕐᒪᖔᑕ ᓂᐊᖁᓐᖒᑉ ᑰᖓᓐᓂ ᐱᔭᕆᐊᖃᖅᑲᑕ. ᖃᐅᔨᓴᓚᐅᖅᑐᑦ 

ᖃᓄᑎᒋ ᐃᒥᖅᑕᖃᑦᑕᕆᐊᖃᕋᔭᕐᒪᖔᑕ ᐃᒥᖅᑕᕐᕕᒃ ᓈᒻᒪᔅᓯᖁᓪᓗᒍ ᐃᒥᖅᑕᐅᔪᓐᓇᖅᑐᓂᑦ ᐅᑭᐅᓕᒫᒧᑦ (ᓯᕗᓕᖓᓂ 

ᐅᐱᕐᖓᔅᓵᕐᒥᑦ ᐃᒻᒪᑲᓐᓂᓚᐅᓐᖏᓐᓂᖓᓐᓂ), ᒪᓕᑦᑐᒋᑦ ᐊᖏᓂᖓ ᐃᒥᖅ ᐊᒻᒪᓗ ᐱᒥᖅᑐᖅᑕᐅᕙᑦᑐᑦ. 

ᐃᒥᑭᔅᓱᓐᓂᐊᖅᑑᔮᖅᑲᑕ, ᓱᓪᓗᓕᒻᒥ ᐋᖅᑭᔅᓯᒐᔭᖅᑐᑦ ᐅᑭᐊᔅᓵᖅ ᐃᒥᖅᑕᕕᒻᒨᖓᔪᒥᑦ ᖁᐊᓚᐅᓐᖏᓐᓂᖏᓐᓂ. ᐃᒥᕐᒥᑦ 

ᐱᔭᕆᐊᖃᕋᔭᖅᑐᖅ ᓂᐊᖁᓐᖒᑉ ᑰᖓᓐᓂ ᑕᒫᓂᖃᐃ 400,000 ᓯᒃᑭᑕᓂᑦ ᒦᑕᓂ. 

ᖃᓄᐃᓘᕆᐊᖃᕋᔭᖅᑲᑦ ᑲᔪᓯᒋᓐᓇᕐᓂᐊᖅᑎᓪᓗᒋᑦ ᓂᐊᖁᓐᖔᒥᑦ? 

ᐃᒥᖅᑕᕋᔭᖅᑐᖅ ᓂᐊᖁᓐᖒᑉ ᑰᖓᓐᓂ ᖁᐊᓚᐅᓐᖏᓐᓂᖓᓐᓂ ᐊᒻᒪᓗ ᒪᕐᕉᓐᓂᒃ ᓱᓪᓗᓖᓪᓂᒃ ᑰᒻᒧᖓᔪᖃᕋᔭᖅᑐᖅ 

ᑕᒫᓂᖃᐃ 1 ᑭᓚᒦᑕᒥᑦ ᐹᓂ ᑰᖓᓐᓂ ᐅᖓᓯᓐᓂᓕᒻᒥᑦ ᐃᑳᕈᒻᒥᑦ ᑕᑉᐸᐅᖓ ᑕᓯᕐᓗᕈᓗᓕᐅᑉ ᓴᓂᐊᓂ (ᑕᑯᓗᒐ 

ᐊᔾᔨᓐᖑᐊᖅ). ᑖᒃᑯᖃ ᓱᓪᓗᓖᒃ ᓴᐴᓗᑕᓖᒃ ᐃᖃᓗᓐᓂᑦ ᓱᕋᐃᑦᑕᖅᐱᐊᕐᖓᑕ. ᑎᒋᖓᓐᖏᑦᑐᖅ ᓱᓪᓗᑎᒃ ᐅᕝᕙᓘᓐᓃᑦ 

ᖄᖓᒎᕈᓐᓇᖅᑐᖅ ᔨᐅᕈᑏᒧᑦ 1 ᑭᓚᒦᑕᒥᑦ. ᓱᓪᓗᓖᒃ ᐱᓇᓱᐊᕈᓯᒐᓚᓐᓄᑦ ᑲᔪᖏᖅᓴᐅᑎᐅᒐᔭᖅᑐᑦ 100−ᓖᑕᓂᑦ 1 

ᑎᑦᑕᒥᑦ, ᑕᑕᒐᓯᓱᐊᕐᓂᖓᓐᓂ ᐃᒥᖅᑕᕐᕕᒃ, ᐅᕝᕙᓘᓐᓃᑦ ᑰᒻᒦᓐᖔᖅᑐᑦ ᐃᖏᕐᕋᑦᑎᐊᓕᖅᑲᑦ ᑰᖓᓐᓂ ᓂᐊᖁᓐᖒᑉ. 

 

 

 

 



 

 
 

 

ᐊᑦᑐᐃᑐᐃᑲᒻᒪᑐᐃᓐᓇᕆᐊᖃᖅᑳ ᐊᕙᑎᑦᑎᓐᓂ? 

ᑲᔪᖏᖅᓴᖅᑕᐅᓗᓂ ᓂᐊᖁᓐᖒᑉ ᑰᖓᓐᓂ ᐱᒋᐊᓚᐅᖅᓯᒪᔪᖅ ᐅᑭᐊᔅᓵᖅᓄ 2018−ᒥ. ᐊᕙᑎᑦᑎᓐᓂ ᐸᖅᑭᑦᑎᓂᕐᒧᑦ 

ᐸᕐᓇᔅᓯᒪᔪᑦ ᖃᔨᐅᓴᖃᑦᑕᖅᑐᑎᓪᓗ ᖃᓄᓕᒫᑦᑎᐊᖅ ᐊᑦᑐᐃᑲᒻᒪᒐᓱᓐᖏᑦᑐᖅ ᐃᒥᕐᒥᑦ ᐃᖃᓗᓐᓂᓪᓗ. ᐃᖃᓗᓐᓂᑦ 

ᑕᑯᔪᖃᓚᐅᓐᖏᑦᑐᖅ ᐅᓪᓗᒃᑯᑦ ᖃᐅᔨᓴᖅᑎᓪᓗᒋᑦ, ᐊᒻᒪᓗ ᐊᑦᑐᐃᓂᖃᓗᐊᔾᔮᖏᑦᑐᖅ ᓇᓗᓇᓐᖏᑦᑐᖅ ᐃᖃᓗᓐᓂ 

ᐃᖃᓗᐃᓪᓗ ᐃᓂᖏᓐᓂ. ᐊᕙᑎᕗᑦ ᐸᖅᑭᑦᑎᓂᕐᒧᑦ ᐸᕐᓇᐅᑎᓂᑦ ᐱᖃᓯᐅᔾᔨᓚᐅᖅᑐᖅ ᐃᖃᓗᓐᓂ ᐃᖃᓗᐃᑦ 

ᐊᔅᓱᖅᓯᓂᖅᑲᑕ ᐃᒥᖅᑕᖅᑐᖃᕐᓂᖓᓐᓂ; ᑭᓯᐊᓂᓕ, ᑕᐃᒪᐃᒋᐊᖃᓚᐅᓐᖏᑦᑐᑦ ᐊᔪᖅᓯᖅᑐᖃᓚᐅᖅᑑᔮᖏᒻᒪᑦ 

ᐃᖃᓗᓐᓂ. ᐃᓱᖅᓯᓗᐊᕐᔭᐃᖅᓯᒪᓪᓗᑎᑦ ᓅᓗᐊᖅᑕᐅᓇᓱᓐᓇᑎᓪᓗ ᓄᓇ, ᓲᕐᓗ ᒪᕐᕈᒧᑦ ᓄᓇᒧᓪᓘᓐᓃᑦ 

ᓴᐴᓗᑕᓕᐅᖅᓯᒪᓪᓗᑎᑦ, ᐃᒥᐅᑉ ᐃᓗᐊᓂ ᐱᓕᕆᓗᐊᖅᑕᐃᓕᒪᓇᓱᑦᑐᑎᑦ ᐸᖅᑭᔭᐅᑦᑎᐊᖅᑐᑎᓪᓗ ᐃᖃᓗᐃᑦ 

ᖃᐅᔨᓴᖅᑕᐅᖏᓐᓇᖅᑐᑎᑦ ᓯᕗᓂᑦᑎᓂᓪᓗ ᑲᔪᖏᖅᓴᐃᑲᓐᓂᕐᓂᐊᕈᑦᑕ ᑕᒪᒃᑯᐊ ᐊᑐᒃᑲᓐᓂᕈᒫᖅᑐᖅ. ᖃᐅᑕᒫᑦ 

ᖃᐅᔨᓴᖅᑕᐅᓪᓗᑎᑦ ᐃᖃᓗᐃᑦ ᐊᒻᒪᓗ ᐃᓂᖏᑦ ᑕᒪᒃᑯᓂᖓ ᐅᔾᔨᖅᓱᖅᑎᐊᓚᐅᖅᑐᖅ ᐊᑦᑐᐃᑲᒻᒪᒍᒪᓐᓇᑎᑦ 

ᐃᖃᓗᓐᓂ, ᐊᒻᒪᓗ ᓱᒃᑲᓕᓗᐊᑦᑕᐃᓕᒪᑎᑦᑐᒋᑦ ᑲᔪᖏᖅᓴᕐᓂᕗᑦ.  

ᐃᓱᒫᓘᑎᖃᕈᒪᓕᑭᐊᖅ ᐅᖃᕈᒪᒍᒪᓘᓐᓃᑦ? 

ᓯᑎᒃᑯᑦ ᑐᔅᓯᕋᐅᑎᖓ ᐊᓯᔾᔩᔪᒪᓪᓗᑎᑦ ᐃᒥᕐᒧᑦ ᑭᒃᑯᑐᐃᓐᓇᕐᓂᑦ ᑐᓴᕈᒪᒻᒪᑕ ᒪᓕᑦᑐᒋᑦ ᓄᓇᕗᑦ ᐸᕐᓇᓂᕐᒧᑦ 

ᐱᓕᕆᐊᔅᓴᓄᓪᓗ ᖃᐅᔨᓴᕐᓂᕐᒥᑦ ᐱᖁᔭᖏᓐᓂ  ᐊᒻᒪᓗ ᓄᓇᕗᑦ ᐃᕐᒥᕐᒧᑦ ᓄᓇᐅᓪᓗ ᐃᑭᐊᖓᔪᑦ ᐱᔪᓐᓇᐅᑎᓂᑦ 

ᐊᓯᖏᓐᓂ ᐱᖁᔭᕐᓂᑦ. ᓯᑎᒃᑯᑦ ᐃᓱᒪᖅᓴᖅᓯᐅᕈᑎᖃᕐᓂᐊᖅᑐᑦ ᐅᖃᐅᓯᐅᔪᓂᑦ ᐱᔭᖏᓐᓂ ᐃᖃᓗᓐᓂ ᓯᕗᓂᖓᓐᓂ 

ᐱᕆᐊᓚᐅᖏᓐᓂᖏᓐᓂ ᓰᑏᑉᐱᕆᒥ 2018−ᒥ. 

ᐅᖃᐅᓯᖃᕈᓚᒍᔅᓯ ᑐᓴᖅᑎᑦᑎᒍᒪᒍᔅᓯᓘᓐᓃᑦ ᑐᔅᓯᕋᐅᑎᒨᖓᔪᒥᑦ ᐃᒥᖅᑕᓂᕐᒥᑦ ᓂᐊᖁᓐᖒᒥᑦ, ᐃᒪᐃᒍᓐᓇᖅᑐᑎᑦ: 

 ᐅᖃᐅᓯᑎᑦ ᑎᑎᕋᖅᓯᒪᓗᒋᑦ ᑐᔫᑎᒋᓗᒋᑦ: water@city.iqaluit.nu.ca ᓯᕗᓂᖓᓐᓂ ᑏᓰᑉᐱᕆ 14, 2018 

 ᐱᖃᑕᐅᓗᑎᓪᓘᓐᓃᑦ ᑭᒃᑯᓕᒫᖅᑎᑦᑎᓪᓗᒋᑦ ᓄᓇᕗᒻᒥ ᐊᑦᑐᖅᑕᐅᓂᐊᕐᓂᕐᒧᑦ ᕿᒥᕐᕈᓂᖏᓐᓂᓪᓗ ᑲᑎᒪᔨᖏᓐᓄᑦ 

ᐊᒻᒪᓗ ᓄᓇᕗᑦ ᐃᒪᕐᒧᑦ ᑲᑎᒪᔨᓄᑦ ᑕᒪᒃᑯᐊ ᐱᕙᓪᓕᐊᓕᖅᑎᓪᓗᒋᑦ. 

